
ontrali maljusto oni povas

kaj devas agi diversmaniere,

latt malsimilaj vidpunktoj kaj
prioritatoj. Ni, esperantistoj, decidis
agi kontrati la nuntempa unudirekta
tutmondigo aparte kontrati unu el
giaj plej gravaj flankaj damagoj, t.e.
la nuligo de lingva kaj kultura diver-
seco.

2011 estis aparte bona jaro por la ka-
taluna Esperanto-movado. La kvanto
de novaj membroj estas rekorda, kaj
rekorda estas la nombro de novaj ler-
nantoj en la barcelonaj kursoj. Lati mi
influas la forta engagigo de la novaj
estraranoj, ilia profesieca laboro, kaj
la alta kvalito de la novaj aktivuloj.

Ferriol Macip

EN LA ASOCIA FOIRO
DE LA KATALUNA LANDARO

Kataluna Esperanto-Asocio starigis bu-
don la pasintan 11an de septembro en la
Asocia Foiro de la Kataluna Landaro oka-
ze de la nacia tago. La foiro celas grupigi
¢iujn asociojn de la lando kaj en gi okazas
prelegoj, koncertoj kaj ¢iuspecaj arangoj.
La kvanto de asocioj starigintaj budojn
kaj la nombro de vizitantoj kreskis rilate
al pasintaj jaroj. Niaj rezultoj post unu
mateno tie estis pli altaj ol tiuj pasintjaraj
post la tuta tago.

La ¢efa intereso de la vizitintoj estis la
principaro de la Asocio kaj la plej petita
informo estis pri ¢eestaj kursoj de Espe-
ranto. Krome, oni petis nian helpon por
filmeto en Esperanto. Ni okupigos pri tra-
duko de la dialogo kaj pri helpo al aktoroj
bone prononci.

La plej petitaj libroj estis La Eta Princo,
esperanta traduko de Le Petit Prince de
Saint-Exupéry, kaj la libro Historio de
Esperanto en la Kataluna Landaro. Jordi
Solé i Camardons kaj Karles Berga dis-

vendis siajn eldonajojn en nia budo, kiujn
$ajne tre Satis la publiko.

La nova formato de Kataluna Esperantisto
estis tre bone akceptita de la publiko
interesiginta pri lingvaj rajtoj. La fakto
publikigi artikolojn de Sapir kaj pri Sapir
vekigis latidojn pri la seriozeco de la revuo.

Inter la anekdotoj kutime okazantaj en
niaj budoj, elstaras la vizito de du eks-
terlandaj knaboj, unu el Usono kaj alia
el Parizo, kiuj scipovis la internacian lin-
gvon. Sed la plezuro pligrandigis kiam ni
ricevis la viziton de kelkaj samasocianoyj,
cefe Josep-Enric Peres i Blesa el Valencio
kaj Vagn Frausing el Danio, kaj de Jesus
Armengol, kiu venis el Usono ankat por
partopreni la nacian tagon.

fm

EN LA SOMERA UNIVERSITATO
DE PRADA DE CONFLENT

La Kataluna Somera Universitato (KSU)
proponis ¢i-jare kelkajn kursojn pri plan-
lingvoj, ¢efe pri esperanto kaj tokipona.

Ekspozicio en Popolkultura ateno de L'Hospitalet de Llobregat

En tiuj kursoj, gviditaj de Nicolau Dols i
Salas, Xavier Margais, Elisabet Abeya kaj
Lluis Batlle, partoprenis multnombraj in-
teresplenaj esperantistoj kaj ne-esperan-
tistoj.

Fine de la kursoj, la partoprenantoj de la
KSU kaj tiuj de la Esperanto-grupo Con-
flent renkontigis en kafejo en la centro de
Prada de Conflent por interSangi, kaj es-
perante kaj katalune, spertojn kaj eston-
tajn projektojn.

Lajurnalo L’Indépendant raportis la even-
ton en sia eldono de la 1a de septembro.

fm

UNUA RETJURNALO
EN LA ARAGONA

La pasintan 19an de septembro naskigis
Arredol, la unua retjurnalo redaktita ple-
ne en la aragona lingvo. Gi aperas kun
forta emo plifortigi la aragonan en medio
celanta esti gvido-punkto, kun nuntempaj
informoj el la tuta mondo, kaj precipe el
Aragono.

Gi plifortigos la reton 2.0 kaj gi estis ja tre
aktiva la lastajn monatojn en Facebook
kaj en Twitter.

Arredol estas profesia projekto kiu donas
al la aragona lingvo la dignon kiun ¢iu lin-
gvo meritas.

fm

INCENDIO OKAZIGAS
GRAVAJN DAMAGOJN
EN VINILKOSMO

Vinilkosmo, esperanta disk-eldonejo de
de la asocio EUROKKA, kun sidejo en
Donevila (Lauragués, Okcitanio) suferis
gravan incendion en la nokto de la 18a al
la 19a de septembro. La fajrego detruis la
tutan sonmaterialon de unu ekzercejo kaj
la diskojn tie stokitajn. Feli¢e la incendio
ne atingis la studio-registrejon kaj Vinil-
kosmo povos datirigi la registrajojn. Sed
la perdita materialo por la studio mankos
kaj necesos reaceti gin.

Pro la grando de la damago kaj la diversa
posendateco de la perdita materialo de-
vas veni kvin ekspertoj de kvin malsamaj
sekurkompanioj. Tial, la afero datiros lon-
ge §is Vinilkosmo scios kion kaj kiam la
asekurkompanio pagos.

La diskoservo datire funkcias kaj eblas
mendi diskojn kiuj ne estis detruitaj.
BonSance la lastaj eldonajoj estis stokitaj
aliloke. Ni povas helpi Vinilkosmon per
aceto de diskoj per la retejo kaj per elsuto
de albumoj at bonprezaj kantoj en mp3
per la reta elSutservo.

Datire estas lanéataj novaj projektoj. Ci-
jare aperos du pliaj albumoj kiuj aldonigas
al sep aperintaj titoloj ekde la komenco de
la somero.

fm

EKSPOZICIO
EN POPOLKULTURA ATENEO

Lanova sidejo de la Ateneo pri Popola Kul-
turo de LHospitalet de Llobregat gastigis
ekspozicion pri Esperanto inter la 5a kaj la
16a de septembro. Gi estis amase vizitata.

La ekspozicio montris esperantajn afiSojn
de internaciaj kaj naciaj kongresoj, deseg-
nojn pri instruado de Esperanto, kaj ok
panelojn enhavantajn esperantajn bild-
kartojn el diversaj landoj, kovertojn de
korespondado, kristnaskajn gratulkarto-
jn, kartojn pri la Muzeo de Esperanto de
Subirats, fotojn de Esperanto-stratoj, bil-
dojn ktp.

Estis ankal tri tabloj sur kiuj kuSis
¢iuspecaj libroj, revuoj kaj turisma pro-
pagando en Esperanto pri diversaj urboj.

La 16an de septembro je la 19a horo oni
fermis la ekzpozicion per eta parolado kaj
bongustaj mangetoj.

Marti Guerrero

PREZENTO DE LA MUZEO
EN LLEIDA

Sabaton la 22an de oktobro oni prezentis
la Muzeon de Esperanto de Subirats kaj
gian aktivajon en Lleida. La arango okazis
en la vendejo kaj kulturejo La Brokante-
ria, strato Caldereries 9, en la historia ur-
bocentro.

Dum la 25a datreveno de la 22a Kataluna
Kongreso de Esperanto en urbo Lleida,
oni inatiguris La Brokanteria-n. Temas

Sabaton la 22an de oktobro oni prezentis
la Muzeon de Esperanto de Subirats
kaj gian aktivajon en Lleida

pri vendejo kaj kulturcentro interesiganta
i.a. pri Esperanto kaj gia disvastigado, kiu
ebligis prezenti en la urbo la Muzeon de
Esperanto de Subirats (MES).

Vespere de la sama tago, areto da espe-
rantistoj kaj simpatiantoj Ceestis en La
Brokanteria por kundividi spertojn, paro-
li pri la Muzeo kaj prikomenti la propo-
nojn de la éi-jara Kataluna Kongreso de
Esperanto okazonta kelkajn tagojn poste
en Barcelono. La vespero, en la malnova
urbocentro de Lleida, vekis la intereson
de la jurnalo Segre, ¢efa loka jurnalo kiu
raportis. Oni konstatis, ke malgraii havi
komunan ligilon per Kataluna Esperanto-
Asocio, la Esperanto-movado en Lleida
estas disa kaj al §i mankas loka strukturo
permesanta pli multajn aligojn, disvasti-
gon de la movado kaj organizon de arango.
Tial, sidejo kiel La Brokanteria povus igi
mejlo$tono en tuja estonteco.

MES

ENRETIGITA LA KATALOGO
DE LA MUZEO

Danke al la laboro de Javier Guerrero, de
antati kelkaj semajnoj eblas konsulti la bi-
bliografian kolekton de la Muzeo de Espe-
ranto de Subirats. La retkatalogo enhavas
preskati 12 000 bibliografiajn informojn
pri la libroj disponeblaj en la biblioteko
kaj gi estas konsultebla ée <mesperanto.
alwaysdata.net/opac/index.php>.

KONVERSACIAJ RONDOJ.
SAMLOKE ANTAU 103 JAROJ

Ciumarde kelkaj esperantistoj renkon-
tigas en trinkejo La Terreta, ne for de
mia domo, por iomete babili esperante en
agrabla etoso. La trinkejo estas vidalvide
de la Centre Artesa Tradicionarius. Foje
ni kunvenas ankatl en tiu malnova kaj bela
konstruajo. En tiu éi sama loko, oni stari-
gis antad 103 jaroj esperanta grupo «La
Metiisto» (esperantigo de ’Artesa).

Jen la novajo en revuo Esperanto, 46-47
(1-15 januaro 1909), pago 5.

Javier Guerrero

Barcelono. — En 18 8005 | I Artesano »
strato Travesia S. Antomm eis. Gracia ), estis
‘ondata la 2200 de Decembrg’ 40 1o hyna jaro, esp.

grupo nomita « La Metiisto, y o dirakia komitato
konsistas el S-rc). Joseo Sqp 0 "rez o Mikaelo
Artigues, kas.; Henriko cama:mﬂ sek.: Josefo
Maseip, kaj F-ino: Tereso yp, o voedj,

35A KATALUNA KONGRESO

DE ESPERANTO

pite al la financa monda krizo kaj
Sal la ne tute favora veterprogno-

zo la 35a Kataluna Kongreso de
Esperanto sukcese okazis en la kataluna
¢efurbo, Barcelono, de la 28a gis la 31a de
oktobro, plus unutaga postkongreso en la
apuda urbeto Subirats, ée la Esperanto-
Muzeo. La Kongresejo estis la kulturcen-
tro La Farinera en la kvartalo Clot, tamen
oni ankati okazigis arangojn en la kafejo
Horiginal, en la tombejo de Montjuic, en
la muzika centro Tradicionarius kaj eé
surstrate tra la urbo.

Kvankam temis pri nacia kongreso
la cCeestantaro estis sufice multnacia:
preskati 140 aligintoj alvenintaj el la kon-
greslando, Okcitanio, Francio, Italio, Svis-
lando, Flandrio, Slovenio, Nederlando,
Svedio, Kimrio, Brazilo kaj e¢ Tajvano!

Ofte oni prave diras ke unu el la proble-
moj en la Esperanto-movado estas la aliro
al la ne-esperanta mondo, parte pro certa
fermiteco de la movado mem, kaj parte
pro la indeferenteco ati la negativa sinte-
no de la nacilingvaj amaskomunikiloj. Ka-
taluna Esperanto-Asocio plene konscias
pri tio kaj tial starigis en siaj agadprinci-
poj konstantan engagigon en la kataluna
socio, kion nia nacia kongreso klare res-
pegulis: Antati la kongreso sendado de
perreta informado al la enlanda jurnalaro,
okazigo de katalunglingva antatiprezento
de la kongreso en la sidejo de Omnium
Cultural (gravega kultura asocio dediéita
al la defendo de la katalunaj lingvo kaj
kulturo). Dum la kongreso okazis prelegoj
katalunlingve pri Esperanto, la koncertoj
estis malfermaj al neesperantistoj... Dank’
al tiu laboro ni sukcesis reehon en diver-
saj komuniloj: tutpaga artikolo en la alter-
nativa semajngazeto La Directa, mezbona
elsendo ée la loka televidstacio Barcelona
TV, mencio en la plej atiskultata radista-
cio RAC]1, kaj aparte favora dupag@a artiko-
lo en la diman¢a eldono de la jurnalo Ara.

Malfacilas la tasko raporti pri éiuj diversaj
eroj de la kongreso kiu estis enhave varia
kaj okazis diversloke tra la urbo, kaj eé
ekster gi, inkluzive de la postkongreso.

Jen rapida latitaga resumo de la arangoj:

Vendrede la afero komencigis posttag-
meze, dum kelkaj amuzigis lernante po-

poldancojn kun Mon Cardona, aliaj po-
vis sekvi la katalunlingvan prelegon de
Ramon Rius: “kial Esperanto estas tiom
alloga”. Jam en la nokto kongresanoj kaj
eksteruloj povis spekti la koncerton de
Vera Girard kaj JoMo. Post la éarmo kaj
velura voco de Vera surscenigis la muzi-
ka torento, JoMo, kiu senlace muzikis kaj
kantis okcitane, esperante, katalune kaj e¢
en la lingala lingvo!

La sabato estis la plej densa kongrestago:
kun ioma mediterranea prokrasto okazis
la inatiguro kun partopreno de la familia-
noj de nia pioniro Jaume Grau Casas kaj
de magistratano de la urbeto Subirats kiu
invitis nin postkongresi tie.

Tuj ekis la prelegoj, kaj la embarasa elekto
¢u atskulti la prelegon de Zlatko Tisljar
pri lingva politiko en Eiiropa Unio, rekte
ligita al la kongresa temo, ati éu artismu-
mi. Tiukaze denove oni devis decidi éu
anigi al la korusa ateliero de Carles Vela
at al la poezia komisiono de la genia
vortjonglisto Jorge Camacho.

Tuj poste Katalin Kovats prelegis pri io
tre persona, la lingva edukado de sia filo
en multlingva medio kaj la malfacilajoj
kiujn §i nekredeble spertis en la nur $ajne
internacieca nuntempa Nederlando. Sam-
tempe Kevin de Laet rakontis pri la lingva
politiko en Belgujo.

En la lasta triono de la matena progra-
mo eblis elekti inter prelego pri poezio
de Jorge Camacho, la talismanoj de Abel
Montagut ati katalunglingva prelego de
Jordi Solé i Camardons pri la elstara
verkaro de Delfi Dalmau.

Dum ¢io ¢ okazis manpleno da infanoj
homlup-ludis vartataj fare de Gemma
Armadans kaj Montserrat Franquesa en
apuda salono; en la akceptejo eblis aceti

Zlatko Tisljar faris la konkludan prelegon de la 35a Kataluna Kongreso de Esperanto

librojn en la libroservo kaj KD-ojn el la
bunta stoko de Vinilkosmo kiu starigis
ankat sian budon.

Ce la tagmango la vegetaranoj povis gui
la menuon de la kongreseja kafejo dum la
aliaj devis ser¢i mangejon en la ¢irkatiajo.

Post la patizo la aktivuloj de KEA Ila-
borkunvenis, tiuj de KEJ asembleis, dum
la aliaj kongresanoj disigis por Ceesti la
diversajn prelegojn. Eblis elekti inter pre-
lego de Abel Montagut pri Jules Verne
al la prezento de la strategio de Eliropa
Esperanto-Unio fare de Zlatko Tisljar.

Tuj poste nia verva Boris Mandirola pre-
zentis TEJO-n al junularo dum Rubeno
Fernandez elstare prelegis pri lingvistiko
el ege filozofia vidpunkto. Kiel kolofono
Katalin Kovats rakontis pri la aktualega
Esperanto-instruado pere de la reto kaj
samtempe ronda tablo okupigis pri lingva
diverseco en Eiiropa Unio.

Nokte kongresanoj kaj eksteruloj povis
gui la koncerton de Kaj Tiel Plu. La tuta
Ceestantaro spektis ¢arman repertuaron
de melodioj diversepokaj kaj diverslin-
gvaj, kaj la plej kuragaj eé povis ilin danci.

Dimancée la kongreso malkongresejis,
buso portis kvindekon da kongresanoj al
la tombejo de Montjuic. Tie trovigas en
la malnova $tonejo Fossar de la Pedrera
uzita de la diktaturo kiel amastombo kie
ku$as la restajoj de pluraj miloj da vikti-
moj de faS§ismo dum nia civila milito kaj la
sekva frankisma diktaturo. Tie ni omagis
la internaciajn brigadanojn inter kiuj
trovigis ankat esperantistoj. Dani Cortijo
rakontis pri la historiaj faktoj de la briga-

danoj, tujsekve Gregor Benton, filo de de
brita brigadano rakontis per precizaj kaj
sinceraj vortoj pri sia patro kaj lia vivo. La
rememoro al tiuj homoj, duoble heroaj,
kiuj riskis la propran vivon en fora lando
pro idealo de alstrebo al pli bona mondo
emociigis nin ¢iujn kaj larmoj fluis el mul-
taj okuloj. Lokigo de florbukedo kaj luda-
do de la peco “Kanto de la birdoj” far la
violono de Ferriol Macip kolofonis la plej
kortu$an eron de nia kongreso.

Posttagmeze oni denove renkontigis en la
urbocentro. En rapida promeno nia histo-
riisto Dani Cortijo gvidis nin tra la malno-
va Barcelono, li malkovris al ni nekonatajn
faktojn kaj senvualigis misterojn kaj men-
sogojn de la historio de la kongresa urbo.

La kuna piedirado portis nin gis la kafe-
jo Horiginal, tie ni sidigis en aparta sa-
lono kie triope starantaj korusanoj mute
¢irkatiis nin. Subita mangesto de Carles
Vela, kaj la vo¢oj envolvis la tutan salonon
kaj majstre karesis niajn orelojn. Bonega
komenco por ¢arma korusa koncerto dum
kiu alterne kantis TutPEKo, Cor Acord
kaj la kongresanoj kiuj sekvis la kongre-
san atelieron.

Post la vespermango la ibera bardo Jorge
Camacho gvidis la poezian vesperon dum
kiu oni povis frandi diversajn mallongajn
poemojn lai elekto de la éeestantoj mem.
Eblis konstati ke la laboro de la poezia ko-
misiono estis sukcesa kaj fruktodona éar
kelkaj el la poemoj latitlegitaj estis verki-
taj de la komisionanoj mem.

Se temas pri poezio oni pensas pri skri-
bitaj poemoj sed ankaii ekzistas la buSa
poezio kaj en la vespero oni ¢eestis la ami-

kan duelon inter Xabier Rico el Etiskio kaj
Ferriol Macip el Katalunio, kiuj disputis
en poeziimprovizado. Komencis ili du sed
iom post iom aliaj ¢eestantoj kuragis par-
topreni la vortan pacan batalon!

Lunde ni atingis la finon de la kongreso.
Jorge Camacho fingvidis la poezian komi-
sionon, Michael Boris Mandirola prezen-
tis la laste fonditan Nitobe-asocion kaj ties
celojn pri lingvaj rajtoj. Zlatko Tisljar faris
la konkludan prelegon kaj lanéis defion
por la katalunaj esperantistoj, kadre de la
centjarigo de la naskigo de Tibor Sekelj:
traduki katalunen lian plej popularan
verkon, Kumeiiatia, filo de gangalo.

La kongreson oni fermis per komuna
adiatia tagmango en la kafejo Horigi-
nal. Post paperaviadila batalo inter la
tagmangintoj ni forlasis la restoracion, ta-
men la grupo ankorat ne disigis definitive.
LaLKK kreis novan koncepton en la Espe-
ranto-kongreso: “antatipostkongreson”.
Post denova enurba vojageto gis la kul-
tura centro Tradicionarius, tie okazis
kaStanfesto, tipe kataluna atituna tradi-
cio dum kiu oni mangas kaStanojn, etajn
kukojn nomatajn “panellets” kaj trinkas
doléajn vinojn kaj likvorojn. Car improvi-
zado spicis plurfoje nian kongreson ankati
dum la kaStanfesto oni improvizis verse-
tojn kaj kantojn, oni dancis lati la akor-
diono de Mon Cardona, kaj tiel ni felice
fermis la kongreson.

Marde, dank’ al la kunlaboro de la asocio
“Amikoj de la Muzeo” kaj de la urbestraro
de Subirats (la nura publika institucio kiu
helpis la kongreson) okazis la postkongre-
so en la vilageto Sant Pau d’Ordal (muni-
cipo de Subirats) kie situas la Esperanto-
Muzeo fondita de S-ro Lluis Hernandez
Izal. Je la alveno la proksimume 40 post-
kongresanoj estis akceptitaj de la urbestro
kaj du aliaj magistratanoj en la urbodomo.
Post la nepraj prelegoj kaj salutoj oni rega-
lis nin per kuko kaj donaceto, kaj kune kun
la atitoritatuloj oni akompanis nin en lokan
kelon kie oni instruis nin pri la vitokultu-
rado kaj vinproduktado; ne hazarde ni
trovigis en la regiono Penedes, famkonata
pro la vin- kaj $aumvin-produktado. En
la muzeo ni estis akceptitaj de la familio
Hernandez kaj la nuna zorgantino de la
muzeo, Montserrat Pifieiro. Tie oni sciigis
nin pri la projektoj rilatantaj la muzeon
kaj ni povis jeti okulon al 1a miloj da libroj,
revuoj, fotoj, afiSoj, kaj diversaj objektoj
de la kolekto. Post la interesa vizito okazis
komuna tagmango kiu definitive fermis la
kongresan aktivadon.

Alfons Tur



